
	[bookmark: _Hlk143138263]   Նախագծի հավելվածի 5-րդ կետի համաձայն՝ բացի Հայաստանի Հանրապետության պետական լիազոր մարմնից, տարածքային կառավարման մարմիններից՝ աղբահանության ոլորտում սահմանված նվազագույն նորմերի կատարման նկատմամբ վերահսկողությունը պետք է իրականացնեն նաև Հայաստանի Հանրապետության առողջապահական և աշխատանքի, Բնապահպանության և ընդերքի, ինչպես նաև Քաղաքաշինության, տեխնիկական և հրդեհային անվտանգության տեսչական մարմինները։
Սակայն պետք է փաստել, որ գործող Վարչական իրավախախտումների վերաբերյալ օրենսգրքի 43.1-ին հոդվածով նախատեսվում են աղբահանության և սանիտարական մաքրման կանոնները խախտելու, չսահմանված վայրերում սպառման թափոններ թափելու դեպքերում պատասխանատվության միջոցները: Միևնույն ժամանակ նույն օրենսգրքի 2191-ին և 224-րդ հոդվածների համաձայն՝ 43.1-ին հոդվածով նախատեսված վարչական իրավախախտումների վերաբերյալ գործերը քննում են տեղական ինքնակառավարման և տարածքային կառավարման մարմինները և Ոստիկանությունը, իսկ այս կապակցությամբ նշված մարմինների կողմից վերը նշված հոդվածների շրջանակներում իրականացվող մի շարք վարչական իրավախախտումների վերաբերյալ վարչական վարույթների առարկան են կազմում Նախագծի հավելվածով սահմանվող պահանջներն ու նորմերը։ Միաժամանակ, «Վարչական իրավախախտումների վերաբերյալ ՀՀ օրենսգրքում լրացումներ և փոփոխություններ կատարելու մասին» ՀՕ-138-Ն օրենքով, որն ուժի մեջ է մտնելու 2024 թվականի հունվարի 1-ից, իսկ որոշ դրույթներ՝ 2025 թվականի հունվարի 1-ից, այս մասով ևս նախատեսվում են պատասխանատվության նոր միջոցներ: Ավելին, այս օրենքով 43․1-ին հոդվածում լրացվող 10․5-րդ մասը նախատեսվում է գործող աղբավայրերի բարեկարգմանն ու շահագործմանը ներկայացվող նվազագույն պահանջները չկատարելու համար պատասխանատվություն, որի վերաբերյալ վարչական իրավախախտումների վերաբերյալ գործերի քննությունը վերապահվել է տեղական ինքնակառավարման մարմիններին։ 
Այսինքն՝ գործող ՎԻՎ օրենսգրքով տեղական ինքնակառավարման և տարածքային կառավարման մարմինների, ինչպես նաև Ոստիկանության իրավասությանն է վերապահված Նախագծի հավելվածով սահմանվող պահանջների նկատմամբ վերահսկողությունը, որպիսի պայմաններում անհասկանալի է քննարկվող դրույթում պետական լիազոր մարմնին և տեսչական մարմիններին նվազագույն նորմերի կատարման նկատմամբ վերահսկողության լիազորության վերապահումը՝ հիմք ընդունելով նաև Սահմանադրության 6-րդ հոդվածի 1-ին մասը, որի համաձայն՝ պետական  մարմինները իրավասու են կատարելու այնպիսի գործողություններ, որոնց համար լիազորված են օրենքով:
Վերոգրյալը հաշվի առնելով առաջարկվում է Նախագծի հավելվածի 5-րդ կետից հանել «պետական լիազոր մարմին», «Առողջապահական և աշխատանքի, Բնապահպանության և ընդերքի, ինչպես նաև Քաղաքաշինության, տեխնիկական և հրդեհային անվտանգության տեսչական մարմիններ» բառերը: 
	Ընդունվել է, նշված դրույթը հանվել է նորմերի նախագծից։

	         2․ ՎԱ իրավաբանական վարչություն
	07.11.2023թ.

	        1.Նախագծով առաջարկվում է հաստատել ՀՀ տարածքում գոյություն ունեցող և գործող աղբավայրերի շահագործման, բարեկարգման և փակման նվազագույն նորմերը, մինչդեռ նախագծի մի շարք դրույթներ դուրս են սույն նախագծի կարգավորման առարկայի շրջանակից (օր. 3-րդ, 4-րդ, 5-րդ կետեր):

	2.Նախագծի 17-րդ կետում նախատեսված են աղբավայրի բարեկարգման նպատակով կատարվող աշխատանքներ, որոնց բովանդակությունը հստակեցման կարիք ունի, մասնավորապես՝ 3-րդ և 4-րդ ենթակետերի ձևակերպումները խիստ ընդհանրական են:

	3.Նախագծի հավելվածի 26-րդ կետի համաձայն՝ աղբավայրը շահագործող կազմակերպությունը պետք է ապահովի աղբավայր տեղադրվող թափոնների հաշվառման համակարգ, մինչդեռ՝ վերոնշյալ հաշվառման համակարգի ձևին  և բովանդակությանը ներկայացվող պահանջները որոշակիացման կարիք ունեն:
	Ընդունվել է, նշված դրույթները հանվել են։

 


17-րդ կետի 4-րդ ենթակետը հանվել է, իսկ  3-րդ  ենթակետը խմբագրվել է։ 


Ընդունվել է , խմբագրվել է։ 

	     3․  ՎԱ ՏԶևՇՄՀ վարչություն
	07.11.2023թ.

	1. Նախագծի 1-ին կետով հաստատվող հավելվածի՝
1) ողջ տեքստում կիրառվում են «կոշտ թափոններ» և «կոշտ կենցաղային թափոններ» ձևակերպումները:
Հետագա տարընթերցումներից խուսափելու նպատակով՝ առաջարկում ենք առաջնորդվել միօրինակ ձևակերպումներով:
2) 3-րդ և 5-րդ կետերում կիրառվում է «տարածքային կառավարման մարմիններ» ձևակերպումը: Մինչդեռ, համապատասխան ոլորտի օրենսդրությամբ («Տարածքային կառավարման մասին» ՀՀ օրենք և այլն) նման մարմին սահմանված չէ: 
Ուստի՝ առաջարկում ենք առաջնորդվել գործող օրենսդրությամբ սահմանված հասկացություններով:
3) 6-րդ կետում կիրառվում են մի շարք հասկացություններ («գոյություն ունեցող աղբավայր», «ժամանակավոր աղբավայր», «սանիտարական աղբավայր» և «իներտ թափոն»), որոնք համապատասխան ոլորտը կարգավորող օրենսդրությամբ նախատեսված չեն:
Ուստի, նախքան Նախագծով նախատեսելը, դրանք անհրաժեշտ է ամրագրել ոլորտը կարգավորող օրենսդրությամբ:
































Միաժամանակ՝ հարկ է նկատի ունենալ, որ սույն կետում կիրառվող «թափոնների թաղում (տեղադրում)» հասկացությունը չի համապատասխանում «Թափոնների մասին» ՀՀ օրենքի 4-րդ հոդվածով սահմանված նույն հասկացությանը:
Առաջարկում ենք շտկել առկա անհամապատասխանությունները՝ Նախագծով տրվող հասկացությունները համապատասխանեցնելով նաև «Թափոնների մասին» ՀՀ օրենքին:



4) 9-րդ կետով ներկայացվել է աղբավայրերի դասակարգումն՝ ըստ չափերի:
Կարևորելով Շրջակա միջավայրի նախարարության կարծիքը սույն դրույթի վերաբերյալ, ինչպես նաև հետագա թյուրըմբռնումներից և խնդիրներից խուսափելու նպատակով՝ առաջարկում ենք չափանիշները սահմանել «Շրջակա միջավայրի վրա ազդեցության գնահատման և փորձաքննության մասին» օրենքի 12-րդ հոդվածի 3-րդ և 11-րդ մասերին համապատասխան:
5) 10-րդ կետում անհրաժեշտ է հստակեցնել այն իրավական ակտը, որով սահմանված են 3-4-րդ դասի վտանգավորության թափոնները:
6) 11-րդ կետով սահմանվում են այն թափոնները, որոնք արգելվում է տեղադրել աղբավայրում, մինչդեռ հարկ է նկատի ունենալ, որ այն (հատկապես 1-3-րդ ենթակետեր) չի համապատասխանում «Աղբահանության և սանիտարական մաքրման մասին» օրենքում լրացումներ և փոփոխություններ կատարելու մասին» 13.04.2023թ-ի ՀՕ-137-Ն օրենքի (այսուհետ՝ Օրենք) 10-րդ հոդվածի 3-րդ մասով լրացվող 4.1-ին և 12-րդ հոդվածի 5-րդ մասերով ամրագրված սահմանափակումներին:
7) 13-րդ կետի համաձայն՝ արգելվում է աղբավայրի տարածքում աղբի այրումը, մինչդեռ Օրենքի 12-րդ հոդվածի 7-րդ մասով ամրագրվել է աղբավայրի տարածքում աղբի՝ բաց եղանակով այրման արգելք:
Հաշվի առնելով վերոգրյալը՝ անհրաժեշտ է շտկել առկա անհամապատասխանությունը:
8)  25-րդ կետի համաձայն՝ լվացումից գոյացող կեղտաջրերը պետք է ուղվեն զտվածքի մշակման համակարգ (եթե առկա է) և օգտագործվեն հակահրդեհային նպատակով թափոնների խոնավացման համար, մինչդեռ զտվածքի մշակման համակարգի բացակայության պարագայում անհրաժեշտ կարգավորում նախատեսված չէ: 
Հստակեցման կարիք ունի համակարգի բացակայության դեպքում անհրաժեշտ գործողությունների շրջանակը:
9) 26-րդ կետի համաձայն՝ աղբավայրը շահագործող կազմակերպությունը պետք է ապահովի աղբավայր տեղադրվող թափոնների հաշվառման համակարգ:
Մինչդեռ, Նախագծով հստակեցված չեն վերոգրյալ համակարգին ներկայացվող պահանջները:
10) 39-րդ կետում կիրառվող «անտառային կոմիտե» ձևակերպումը «Շրջակա միջավայրի պահպանության ծառայության մասին» ՀՀ օրենքի ընդունման պարագայում վերանայման անհրաժեշտություն կունենա:
11) 42-րդ կետի համաձայն՝ մեծ և միջին աղբավայրերի փակման ժամանակ իրականացվում են առաջացող գազերի հեռացման և օգտագործման համակարգերի տեղակայման աշխատանքներ:
Նախ, հարկ է նկատի ունենալ, որ նախագծի 9-րդ կետի 3-րդ ենթակետում կիրառվում է խոշոր աղբավայր ձևակերպումը, ուստի՝ ձևակերպումներն անհրաժեշտ է համապատասխանեցնել միմյանց:
Միաժամանակ՝ լրացուցիչ հստակեցման կարիք ունի նույն պահանջը փոքր աղբավայրերի համար չնախատեսելու հարցը: 
2. Նախագծին կից ներկայացվող հիմնավորման մեջ «ԱԻՆ» և «մարզպետարան» ձևակերպումներն անհրաժեշտ է համապատասխանեցնել «Կառավարության կառուցվածքի և գործունեության մասին» և «Տարածքային կառավարման մասին» ՀՀ օրենքներով սահմանված ձևակերպումներին:
3. Ամփոփաթերթի Շրջակա միջավայրի նախարարության բաժնի 2-րդ կետի 1-ին և 6-րդ կետի 1-ին ենթակետերի և 20-րդ կետի առաջարկությունների մասով թեև նշվել է, որ ընդունվել են, սակայն նախագծում դրանք չեն իրացվել: 
Ուստի անհրաժեշտ է կա՛մ լրամշակել ամփոփաթերթը, կա՛մ առաջարկությունների հիման վրա լրամշակել Նախագիծը:
Վերոգրյալ դիտարկումը վերաբերվում է նաև ՔՏՀԱ տեսչական մարմնի առաջարկությունների 2-րդ կետին՝ Նախագծով հաստատվող հավելվածի 16-րդ կետի մասով:
4. Հարկ ենք համարում նշել, որ ՀՀ կառավարության 25.02.2021թ-ի N 252-Լ որոշմամբ հաստատված ՀՀ կառավարության աշխատակարգի 106-րդ կետի համաձայն՝ ՀՀ օրենքը հրապարակվելուց հետո 20-օրյա ժամկետում պետական կառավարման համակարգի մարմինը, որի ներկայացուցիչն Ազգային ժողովում օրենքի նախագծի քննարկման ժամանակ հանդես է եկել որպես Կառավարության պաշտոնական ներկայացուցիչ (հարակից զեկուցող) Վարչապետի աշխատակազմ է ներկայացնում օրենքի կիրարկումն ապահովող միջոցառումների մասին Վարչապետի որոշման նախագիծ կամ նման նախագիծ ներկայացնելու անհրաժեշտության բացակայության մասին հիմնավորում:
Մինչդեռ, Վարչապետի որոշման համապատասխան նախագիծը Վարչապետի աշխատակազմ չի ներկայացվել, ինչն անհրաժեշտ էր իրականացնել նախքան Նախագիծը Վարչապետի աշխատակազմ ներկայացնելը:
	
Ընդունվել է, ուղղվել է։




Ընդունվել է, ուղղվել է։



Հանվել է սաիտարական  և ժամանակավոր աղբավայրեր հասկացությունները, իսկ մնացած սահմանումները որոնք ներկայացված են Նախագծում սահմանումները վերաբերում են սույն նորմերի կիրառելիությանը, և քանի որ նշված նվազագույն նորմերի կիրառման նպատակն է՝ անցումային փուլում՝ մինչև տարածաշրջանային սանիտարական աղբավայրերի կառուցումը, նվազագույնին հասցնել գոյություն ունեցող աղբավայրերի բացասական ազդեցությունները մարդու առողջության և շրջակա միջավայրի վրա, առաջարկվում է տարանջատել սույն նորմերով «գոյություն ունեցող» աղբավայր հասկացություն՝ նորմերի կիրառման համար։ Իսկ «Աղբահանության և սանիտարական մաքրման մասին» օրենքում այն չի ներառվել, քանի որ օրենքով հստակ սահմանվում է «աղբավայր» հասկացությունը, որը   բնապահպանական, քաղաքաշինական և սանիտարական նորմերին համապատասխան հատուկ ինժեներական կառույցների համակարգ է` նախատեսված աղբի անվնաս տեղադրման, մեկուսացման և չեզոքացման համար։ Իսկ ժամանակավորապես գործող, անցումային փուլոմ գտնվող աղբավայրերը չեն ներառվել օրենքում, քանի որ օրենքում չեն կարող ներառվել ոչ մի նորմերին չհամապատասխանող աղբավայրերի վերաբերյալ դրույթներ։ Իներտ թափոնի կիրառումը առաջարկվում է զուտ աղբավայրերի շահագործման ընթացքում, ուստի օրենքի մեջ այն չի ներառվել, իսկ սույն նախագծում որպես նեղ ոլորտային ուղղության նվազագույն նորմեր ու պահանջներ այն կիրառվում է ։
Սույն նվազագույն նորմերի իմաստով  առաջարկվող «թափոնների թաղում (տեղադրում)» հասկացության իմաստը համապատասխանում է «Թափոնների մասին» օրենքում առանձին-առանձին սահմանված թափոնների «թաղման» և «տեղադրման» հասկացությունների բովանդակությանը։


Ընդունվել է։



Ընդունվել է։

Ընդունվել է։




Ընդունվել է։


Ընդունվել է։





Ընդունվել է։


Ձևակերպումները կիրառվել են գործող օրենսդրության համաձայն։ 

Նշված դրույթը հանվել է։





Ընդունվել է։


Ընդունվել է։






 Ընդունվել է: Ներկայացվել է։ 










